
राष्ट्रीय राजमार्गों का रखरखाव
726. श्री मोहम्मद अली खानः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या सरकार ने राष्ट्रीय राजमार्गों के रखरखाव के संबंध में मैक्वेरी ग्रुप के साथ कोई करार किया है;

(ख) यदि हां, तो तत्संबंधी ब्यौरा क्या है; और
(ग) मैक्वेरी ग्रुप द्वारा रखरखाव किए जा रहे राजमार्गों और करार की मुख्य विशेषताएं कौन-कौन सी हैं?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
 

(क) से (ग):
जी, हां। भारतीय राष्‍ट्रीय राजमार्ग प्राधिकरण ने 9 राष्ट्रीय राजमार्ग खंडों वाली एक परियोजना को टोल प्रचालन हस्‍तांतरण (टीओटी) मोड पर मैसर्स एमएआईएफ 2 इनवेस्‍ट्समेंट इंडिया 2 प्रा. लि. - अशोका बिल्डकॉन लिमिटेड कंसोर्टियम को दिनांक 05.03.2018 को सुपुर्द किया है। तत्‍पश्‍चात,  9 एसपीवी के साथ दिनांक 26.04.2018 को रियायत समझौतों पर हस्ताक्षर किए गए और निर्धारित तिथि घोषित किए जाने के पश्चात परियोजना को 29.08.2018 से प्रारंभ किया गया है। टीओटी मॉडल में, सार्वजनिक वित्त पोषण के माध्यम से निर्मित किए गए चयनित प्रचालनरत राष्ट्रीय राजमार्ग (रारा) परियोजनाओं के लिए प्रयोक्‍ता फीस के संग्रहण और विनियोजन का अधिकार भारतीय राष्‍ट्रीय राजमार्ग प्राधिकरण को निविदा रियायत फीस [प्राधिकरण के प्रारंभिक अनुमानित रियायत मूल्‍य (आइईसीवी) के लिए रियायतग्राही द्वारा उद्धृत] के अग्रिम भुगतान के विरुद्ध रियायतग्राही (डेवलपर्स / निवेशकों) को 30 वर्ष की रियायत अवधि के लिए प्रदान किया जाएगा। टीओटी मॉडल के तहत राष्ट्रीय राजमार्ग खंडों के प्रचालन एवं अनुरक्षण (ओ ऐंड एम) संबंधी दायित्वों की पूर्ति रियायत अवधि के पूरा होने तक रियायतग्राही द्वारा की जाएगी।

